
DÚBIDAS E RESPOSTAS:  XESTIÓN ECONÓMICA
1.- En xestión económica como se computa os Km dos cursos?

Un centro educativo só pode computar os Km nas axudas de custo e locomoción. Polo tanto os Km computados son os reais. Debe computalos dende o centro educativo ao lugar ao que se despraza a persoa, ida e volta. O importe por KM é de 0,19 €.

2.- Como se contabilizan as horas do fondo social europeo e onde se recollen? 

Xa se vos explicará nunha reunión específica. En todo caso, a contabilización de horas impartidas faise a través da aplicación XADE de forma automática. Simplemente hai que ter ben recollida a información de profesorado que imparte docencia nas ensinanzas cofinanciadas, sobre todo recoller todos os permisos e ausencias.
3.- Os ingresos obtidos das fotocopias poden rexistrarse na conta do instituto?

Deben rexistrarse como ingreso na contabilidade do centro, está recollido no Decreto 201/2003, do 20 de marzo, polo que se desenvolve a autonomía na xestión económica dos centros docentes públicos non universitarios.

4.- Onde están reguladas as retribucións de dietas e aloxamento para acompañantes en viaxes de estudos?

As dietas están reguladas pola seguinte normativa:

· Decreto 144/2001, do 7 de xuño, sobre indemnizacións por razón do servizo ó persoal con destino na Administración autonómica de Galicia (DOG do 25 de xuño de 2011).

· Resolución do 29 de decembro de 2005 pola que se ordena a publicación do acordo do Consello da Xunta de Galicia do 29 de decembro de 2005, sobre a revisión da contía da indemnización por uso de vehículo particular e a das axudas de custo en territorio nacional, establecidas no Decreto 144/2001(DOG do 30 de decembro).

· REAL DECRETO 462/2002, de 24 de maio sobre indemnizacións por razón del servizo (BOE do 30 de maio). Utilízase para coñecer os importes fora do territorio nacional.
5.- O libro de rexistro de entradas e saída do centro, e por ano ou por curso?

Normalmente eses rexistros son anuais. A finalidade é recoller información nunha data concreta que non precisa xustificar ao final dun período que obrigue a facelo por curso académico.

6.- As contas do centro é necesario levalas nun libro de contas en papel ou se poden levar en un Excel?

A contabilidade pode levarse nun programa informático ou por sistemas dixitais, como o caso de follas excel. En todo caso debe imprimirse en un documento paxinado e asinado en cada unha das súas follas. No caso de que houbese que facer correccións poderían facerse na mesma folla dilixenciando esa corrección ou nunha folla adicional cando a explicación da corrección non poida facerse directamente na folla na que se produce.

